
შესყიდვის ობიეტი

შესყიდვის ობიექტს წარმოადგენს აივ ინფექციის/შიდსის, ტუბერკულოზისა და მალარიის წინააღმდეგ ბრძოლის გლობალური ფონდის ( The Global Fund to Fight AID, Tuberculosis and Malaria) დაფინანსებული „ტუბერკულოზის ყველა ფორმის ხარისხიან დიაგნოსტიკასა და მკურნალობაზე საყოველთაო ხელმისაწვდომობის მდგრადობის უზრუნველყოფა“ პროგრამის ფარგლებში სსიპ ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნულ ცენტრის მიერ დაგეგმილი  მომსახურების (CPV79342100 – პირდაპირი მარკეტინგული მომსახურებები, ბაზრის კვლევა და ეკონომიკური კვლევა, გამოკითხვები და სტატისტიკა) შესყიდვა - ცოდნის, დამოკიდებულებისა და პრაქტიკის (KAP) კვლევის ჩატარება.

მომსახურების მიწოდების ვადა:  12 თვე


ტექნიკური დავალება


დღეისათვის, ტუბერკულოზი წარმოადგენს საზოგადოებრივი ჯანმრთელობის გლობალურ პრობლემას. ჯანმრთელობის მსოფლიო ორგანიზაციის (ჯანმო) გაანგარიშებით, მსოფლიოში აქტიური ტუბერკულოზით ყოველწლიურად ავადდება 9 მილიონამდე ადამიანი, ხოლო იღუპება 2 მილიონზე მეტი. ტუბერკულოზს უჭირავს მეორე ადგილი ინფექციური დაავადებებით გამოწვეული სიკვდილიანობის მიზეზებს შორის. ეს პრობლემა აქტუალურია საქართველოშიც, სადაც ტუბერკულოზით ავადობა და რეზისტენტული ტუბერკულოზის ტვირთი კვლავაც მაღალია. 
როგორც სენსიტიური, ისე რეზისტენტული ტუბერკულოზის შემთხვევების ადრეული დეტექცია და ადექვატური მკურნალობა ტუბერკულოზის კონტროლის საფუძველს წარმოადგენს. სამწუხაროდ, ტუბერკულოზის დიაგნოსტიკისა და მკურნაობის სფეროში დასაქმებული ზოგიერთი ჯანდაცვის მუშაკის არაადექვატური ცოდნა ხშირად აფერხებს და აგვიანებს მკურნალობის დაწყებას ან განაპირობებს სუბოპტიმალური მკურნალობის დანიშვნას, რაც ხელს უწყობს რეზისტენტობის განვითარებას. ზოგად პოპულაციაში, ჩვეულებრივ, დაბალია ინფორმირებულობა ტუბერკულოზის შესახებ, რაც განაპირობებს სამედიცინო დაწესებულებაში მიმართვის დაგვიანებას, რაც თავის მხრივ აფერხებს ლაბორატორიული და სამკურნალო ინტერვენციის დაწყებას.
ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი გლობალური ფონდის დაცმარებით ახორციელებს „საქართველოში ტუბერკულოზის ყველა ფორმის ხარისხიან დიაგნოსტიკასა და მკურნალობაზე საყოველთაო ხელმისაწვდომობის მდგრადობის უზრუნველყოფა”, რომლის ერთ-ერთი კომპონენტია საინფორმაციო/საგანმანათლებლო კამპანია.
წინამდებარე ტექნიკური დავალების მიზანია  ცოდნის, დამოკიდებულებისა და პრაქტიკის (KAP) კვლევის ჩატარება იმისთვის, რომ განსაზღვროს ტუბერკულოზის საკითხთან დაკავშირებული ცოდნის დეფიციტი, კულტურალური წარმოდგენები და ქცევები, რომლებმაც შეიძლება ხელი შეუწყოს პრობლემის გაცნობიერებას და სამოქმედო მობილიზაციას, ან პირიქით, წარმოშვას პრობლემები და შექმნას ბარიერები ტუბერკულოზის კონტროლისათვის გამიზნული ღონისძიებების განხორციელების პროცესში. ამდენად KAP კვლევა ხელს უწყობს საინფორმაციო/საგანმანათლებლო ღონისძიებების დაგეგმვას, დანერგვასა და შეფასებას.

პროექტის სპეციფიური ამოცანებია:

ტუბერკულოზის შესახებ ინფორმირებულობის, ცოდნის, დამოკიდებულებისა და პრაქტიკის შეფასება სხვადასხვა სამიზნე პოპულაციაში; 
ტუბერკულოზის შესახებ ცოდნაზე, დამოკიდებულებასა და პრაქტიკაზე უარყოფითად მოქმედი ფაქტორებისა და შესაძლო ბარიერების განსაზღვრა; 
ტუბერკულოზის შესახებ ცოდნის მიღების სხვადასხვა საინფორმაციო წყაროების უპირატესობების გამოვლენა ყველაზე სანდო ან პოპულარული საშუალებების იდენტიფიკაციის მიზნით; 
ტუბერკულოზთან დაკავშირებული სტიგმისა და დისკრიმინაციის შეფასება და ამ საკითხისადმი პოპულაციის სხვადასხვა ჯგუფების დამოკიდებულების შესწავლა. 
ტუბერკულპოზის შესახებ ცოდნის, დამოკიდებულებისა და პრაქტიკის 2015 წლის კვლევის მონაცემებთან შედარება ტენდენციის გამოვლენის მიზნით;

კვლევა უნდა მოიცავდეს შემდეგ სფეროებს:
ტუბერკულოზთან დაკავშირებული ცოდნა, დამოკიდებულება და პრაქტიკა:
· გავრცელებული წარმოდგენა ტუბერკულოზის შესახებ; 
· ტუბერკულოზთან ასოცირებული სტიგმის საკითხები;
· ტუბერკულოზის გამო სამედიცინო დახმარებისთვის მიმართვის ინდივიდუალური, ჯგუფური (სოციალური) და სტრუქტურული (სისტემური) ბარიერები, ტუბერკულოზის მკურნალობის დაწყების ან დასრულების შემაფერხებელი ფაქტორები;
· სამედიცინო (ძირითადად ტუბერკულოზის) შესახებ ინფორმაციის სანდო და პოპულარული წყაროები;
· სხვადასხვა მასობრივი საინფორმაციო საშუალებების და სოციალური  გარემოს (მეგობრების, ოჯახის, ექიმების) სანდოობა და სასურველი საკომუნიკაციო არხები ტუბერკულოზის შესახებ ინფორმაციის მისაღებად;
· საზოგადოების და სამოქალაქო საზოგადოების ჯგუფების როლი ჯანმრთელობასთან დაკავშირებული ქცევის მხარდაჭერის და გაძლიერების საქმეში.

კვლევა უნდა მოიცავდეს ორ ფაზას. პირველ ფაზაში (2018 წელს) გამოკითხვა უნდა ჩატარდეს აჭარაში და მოიცავდეს ყველა რაიონს. მეორე ფაზაში (2019 წელს) კვლევა უნდა ჩატარედეს ქვეყნის მასშტაბით (აჭარის ჩათვლით) და იყოს რეპრეზენტატული, ამავე დროს იძლეოდეს რეგიონული და სქესის მიხედვით დეზაგრეგაციის საშუალებას. მიმდინარე ნულოვანი ტუბერკულოზის პროექტის საჭიროებებიდან გამომდინარე აჭარაში 2019 წლის კვლევის მონაცემები უნდა შედარდეს 2018 წლის გამოკითხვის შედეგებს.  

კვლევა უნდა მოიცავდეს შემდეტ ეტაპებს: დოკუმენტების მიმოხილვა, კვლევის პროტოკოლის მომზადება, მონაცემთა შეგროვების ინსტრუმენტების ჩამოყალიბება, კითხვარების შედგენა და წინასწარი ტესტირება, ინტერვიუერების ტრენინგი; მონაცემთა დამუშავება (მონაცემთა შეყვანა, გადამოწმება და ანალიზი), ძირითადი მიგნებების წარდგენა დაინტერესებული მხარეებისთვის, და კვლევის საბოლოო ანგარიშის ჩამოყალიბება.
  
პროექტის სამიზნე პოპულაცია მოიცავს 15 წელს ზევით მოსახლეობის შემდეგ ჯგუფებს: 
· ტუბერკულოზით დაავადების რისკ-ჯგუფების წარმომადგენლები:
· სასჯელაღსრულების დაწესებულებებიდან გათავისუფლებული პირები;
· ნარკოტიკული საშუალებებისა და ალკოჰოლის მომხმარებლები;
· ტუბერკულოზით წარსულში დაავადებული პაციენტები (როგორც განკურნებული, ისე პირები, რომლებმაც მკურნალობის დასრულებამდე შეწყვიტეს მკურნაობა);
· იმუნოკომპრომეტირებული პირები (აივ ინფიცირებული, შაქრიანი დიაბეტით დაავადებული)
· აქტიური ტუბერკულოზით დაავადებული პაციენტების კონტაქტები

· ტუბერკულოზის მქონე პაციენტები, რომლებიც ამჟამად იტარებენ მკურნალობას
· ჯანდაცვის მუშაკები
· ზოგადი მოსახლეობა

რეპრეზენტატული შერჩევის მიზნით შერჩევის მეთოდს და სტრატეგიას განსაზღვრავს კონტრაქტორი შემსყიდველთან შეთანხმებით.
მეთოდოლოგია:
კვლევის დიზაინი უნდა შეესაბამებოდეს კვლევის მიზანსა და ამოცანებს და მოიცავდეს შემდეგს:
· არსებული დოკუმენტების (მონაცემების) მიმოხილვა
· მონაცემთა შეგროვების ინსტრუმენტების შემუშავება და ადმინისტრირება
· დისკუსიები ფოკუს-ჯგუფებში 
· პირისპირ ინტერვიუები სტრუქტურირებული კითხვარის მეშვეობით
· ინდივიდუალური ნახევრად სტრუქტურირებული ინტერვიუები

  დანართი 1

პროექტის ფარგლებში უნდა განხორციელდეს შემდეგი სპეციფიური აქტივობები გაწერილი განხორციელების ფაზების მიხედვით:

ძირითადი მიგნებების და ანგარიშის სამუშაო ვერსიის ჩამოყალიბება (2015 წლის მონაცემებთან და აჭარის 2018 წლის მონაცემებთან შედარების ჩათვლით);

წარმოდგენილი ღირებულება უნდა მოიცავდეს მომსახურებასთან დაკავშირებულ ყველა ხარჯსა და კანონმდებლობით გათვალისწინებულ გადასახადებს. ხარჯები, რომლებიც სატენდერო წინადადების ფასში არ იქნება გათვალისწინებული, არ დაექვემდებარება ანაზღაურებას.
 
 




პრეტენდენტის მიმართ განსაზღვრული მოთხოვნები



1. პრეტენდენტს  (ასევე მის ქვე კონტრაქტორს) უნდა გააჩნდეს მსგავსი პროგრამების განხორციელების სულ მცირე 3 წლიანი გამოცდილება, დადასტურებული დოკუმენტურად (კონტრაქტ(ებ)ი და ამ კონტრაქტ(ებ)ით ნაკისრი ვალდებულებების შესრულების დამადასტურებელი დოკუმენტები, მიღება-ჩაბარების აქტები, შესრულებული პროექტის შეფასების დოკუმენტი);
ანალოგიურ მომსახურაში იგულისხმება:
· გადამდები დაავადებების (სასურველია ტუბერკულოზის) სფეროში ცოდნის, დამოკიდებულებისა და პრაქტიკის კვლევის დაგეგმვა და განხორციელება
1. პროექტში დასაქმებულ ძირითად პერსონალს უნდა ჰქონდეს ანალოგიური მომსახურების მიწოდების გამოცდილება, წამოდგერნილი უნდა იყოს შესაბამისი სერტიფიკატები, CV-ები;



 







